
Доллар — 91,19

Евро — 98,19
Валютёйы аргъБоныхъёд Хурыскаст — 06,57

Хурныгуылд — 17,34Боны дёргъ — 10,37
Республикёйы гидрометцентр куыд хъусын кёны, афтёмёй абон, 17 февралы,

нё уардзён. Уёлдёфы температурё республикёйы — 3-1 градусы уазал, Дзёуджы-
хъёуы — 2 градусы уазалёй 1 градусы онг хъарм. 12 +

Цёгат Ирыстоны республикон адёмон газет
Республиканская народная газета Северной Осетии

№№ 2299 ((2266000022))

КЁСУТ НОМЫРЫ:
К

УДВАРНЫ ХЁЗНАТЁ

Дзёуджыхъёуы кувёндёттё...

КУЫД ЦЁРЫС, ХЪЁУ?

Рассветы хъёу

ИИууннёёдджжыы ххъъаарруу ннёёуу ццааррдд ааииввыынн.. 
МАМСЫРАТЫ Дёбе

2024 азы 17 февраль — ёртхъирёны мёйы 17 бон, сабат Аргъ 10 сомы

Уый фёдыл сёрмагонд уынаффё фидаргонд ёрцыд
Уёрёсейы Культурёйы министрады.
Федералон ведомствёйы бардзырды куыд загъд ис,

афтёмёй Дзёуджыхъёуы, Байаты Чермены уынджы чи
ёрбынёттон, культурёйы нысаниуёджы уыцы кусён-
дон "Вахтанговы хёдзар" хаст ёрцёуёд Уёрёсейы
Федерацийы адёмты культурёйы удварны федералон
нысаниуёджы объектты паддзахадон номхыгъдмё.

— “Ёхсызгон нын у, Вахтанговы номыл мёскуыйаг
театры разамынды хъёппёрисёй Дзёуджыхъёуы цы
ног кусёндон байгом, уымён ахём бёрзонд пад-
дзахадон уагёвёрд кёй радтой ёмё йё уёлдай
бёстондёр хъахъхъёнинаг объектты номхыгъдмё кёй

бахастой, уый. Цёмёй хъуыддаг зёрдёзёгъгё лыг-
гонд ёрцёуа, ууыл бёрнонёй бакуыстой РЦИ-Аланийы
Культурёйы удварны хёзнатё хъахъхъёныны фарста-
ты фёдыл комитеты минёвёрттё. Уый тыххёй сын ёз
бузныг зёгъын", — йё хъуыды нын раргом кодта "Вах-
танговы хёдзар"-ы разамонёг Екатеринё Маслихо-
ва. 
УФ-йы Культурёйы министрады бардзырд йё тыхы

бацыд 2024 азы 13 февралы.
КАЛМАНТЫ Аслан

Ныхасмё рёгъмё ра-
хастой Ирыстоны ёрдзон
хёзнатё, доны фёрёзтё,
хъёд ёмё ёндёр
хъуыддёгтимё баст фарс-
татё.

— Мёздёджы бырондон
ацы азы кёронмё ёхгёд
ёрцёудзён, уымён ёмё
тынг байдзаг, — дзуры Бёз-
заты Вадим. — Республи-
кёйы разамынды уынаф-
фёйё бырондон ёфснайд
ёрцёудзён. Ног бырондо-
нён бынат агурынц, уыимё
Мёздёджы дёр арёзт ёр-
цёудзён, Дзёуджыхъёу-
мё хёстёг цы нырыккон
завод аразынц, ахём
куыстуат. 
Министры ныхасмё гёс-

гё нём сарёх сты ёнён-
хъёлёджы, кёмфёнды чи
февзёры, ахём бырондёт-
тё. Цыбыр рёстёгмё сё
нымёц схёццё — 73. 
Раппёлинаг сты районты

бынёттон администрацитё,
сёхи хъарутёй уал дзы 53
ссыгъдёг кодтой. Куыст
дарддёр ахёццё кён-
дзысты. Кёд сё уавёртё
бынтон хорз не сты, — нёй
сём ёхцайы фёрёзтё,
сёрмагонд фёзуёттё
ставд ёмё арёзтадон
хауёццёгтён, уёддёр
сыгъдёгдзинадыл арха-
йынц, — загъта министр.

"Бырёттё хайгай баку-
сынён хёстёгдёр фидё-

ны цы арёзт цёудзён",
зёгъгё йё куы бафарстой,
уёд Бёззайы-фырт ра-
дзырдта, ныртёккёйы
регоператор "Эра" йёхи
хардзёй кёй аразы бырон
бакусыны нырыккон завод.
Хауёццёгты хуызтё хицён
кёнынёй уёлдай ма заво-
ды уыдзён ахём кусён-
гёрзтё, ёмё ёрдзон тёс-
саг хауёццёгтёй араз-
дзысты хус змёст.
Министры ныхасмё гёс-

гё, сёрмагонд куыст цёу-
дзён, ставд ёмё арёзта-

дон бырёттё бафснайыны
хъуыддаджы. Уый нё рес-
публикёйён у лыггёнинаг
фарста. Ацы аз цы стыр за-

вод скусдзён, уым уёлём-
хасён сёвёрдзысты,
арёзтадон бырёттё чи мур
кёндзён ёмё сё дыккаг
хатт спайда кёнён цёй
фёрцы уыдзён, ахём
кусёнгёрзтё. Ныридёгён
цы завод кусы, уымёй
уыдзён цалдёр хатты
куыстхъомдёр.
Терчы доны хъысмётыл

дзургёйё, Бёззаты Вадим
загъта, Росводресурс"-ы
специалисттё хёстёгдёр
рёстёг кёй сбёлвырд
кёндзысты Терчы уавёр,
Ларсёй суанг Ногиры хид-
мё. Журналистты зёрдыл
ёрлёууын кодта, ивгъуыд
азы донивылдтытё цы
фыдбылызтё ёрхастой
ёрдзён, уый. Афойнадыл
цы хъёугё куыстытё конд
ёрцыд, уыдоны фёрцы до-
ныбылтё хёрд не 'рцы-
дысты, электрон тыхы те-
лыхъёдтё нё афёлдёх-
тысты. 

— Дарддёр дёр нём
ёнхъёлмё кёсы стыр
куыст. Ёвёстиатёй Теркён
йё донвёд хъёуы ныс-
сыгъдёг кёнын, уыимё —
хидты бынты дёр, цёмёй
цёугёдон галиу былёй
аиуварс уа. Мёскуыйаг спе-
циалисттимё иумё ёрзил-
дзыстём ёмё сбёлвырд
кёндзыстём Терчы уавёр.
Ногиры хид куы ныккалдис,
уёд иууылдёр сагъёс код-
там, цёмён афтё рауад,
зёгъгё. Фыццаджыдёр,
рёстёг бирё рацыд, баих-
сыдысты ёфсён-бетон
конструкцитё. Дыккаджы та
— донвёд сыгъдёг кёнын

хъёуы, Терчы сёрты хидтё
кём ис, уым алкёмдёр, —
фёнысан кодта министр. 
Уыимё ма загъта, Ирыс-

тоны гидротехникон арёз-
тёдтён сё 93 проценты 50
азёй фылдёр кёй лёггад
кёнынц. Хёххон дёттё
рёвдз згъорынц, афтёмёй
ёфсён-бентон къёйтыл сё
тых ёвзарынц. Сё фылдёр
хай сты бындурон цалцёг-
гёнинаг. Суададжы, Дзуа-
рыхъёу ёмё Ногхъёуы цы
объекттё ис, уыдонён про-
ектон-хёрдзты гёххётты-
тё цёттё сты. Иннё аз
республикё хъуамё райса
фёрёзтё федералон цен-
трёй ёмё уёд куыстытём
бавналдзысты.
Ёмбырды архайджытён

министр дзырдта фыранкы
хуыз бахъахъхъёныны тых-
хёй экологтё ёмё ахуыр-
гёндтё цы бирёвёрсыг
куыст кёнынц, уый тыххёй,
ёмё фехъусын кодта,
хёстёгдёр рёстёг та иу
фыранк Ирыстоны ёрдзмё
кёй рауадздзысты, уый.
Бёззаты Вадимы хъуы-

дымё гёсгё, министрады
'рдыгёй цёстдард цы би-
рё хъуыддёгтём ис, уыдо-
нёй ахсджиагдёр у нё
хъёдтё зынгсирвёзтёй
бахъахъхъёнын. Ацы фарс-
тайы Уёрёсейы иннё реги-
онты 'хсён стём хуыздёр-
ты ёмрёнхъ.

— Ёрдз нё хъахъхъё-
нёг, нё дарёг у, ёмё йём
иууылдёр  рёвдаугё
цёстёй кёсём, — зёгъы
министр.

ГУГКАТЫ Жаннё

Цы фарстатыл дзы цыди
ныхас, уыдонён сё сёй-
рагдёртёй иу уыд регио-
налон лектортён ёххуыс.
Ёмбырды архайдтой

Уёрёсейы Федерацийы
Президенты Администра-
цийы разамонёджы фыц-
цаг хёдивёг, Уёрёсейаг
ёхсёнад "Зонынад"-ы
Цёстдарён советы сёр-
дар Сергей Кириенко,
бёстёйы регионты губер-
натортё. Ёхсёнад "Зоны-
над"-ы генералон дирек-
тор Максим Древаль
ёмбырды радзырдта орга-
низацийы куысты ног уа-
вёрты тыххёй, стёй ём-
бырды архайджытё йё
дарддёры рёзты тыххёй
ёрныхас кодтой.
Цёгат Ирыстоны

Сёргълёууёг Сергей
Меняйло бахаста лектор-
тён ёххуысён грантты
системё иухуызон, феде-
ралон скёныны фёндон.
Дарддёр ныхас цыди
регионалон лекторты ём-
баладтимё ёмгуыстадыл.
Ёмбырды фёстиуджы-

тё бахынцгёйё, фидар-
гонд ёрцыдысты ёппёт-
уёрёсеон ёхсёнадон-
паддзахадон рухстауён
уагдон Уёрёсейаг ёхсё-
над "Зонынад"-ы Устав ног
редакцийы ёмё Коорди-
национ советы ног сконд.

Цёгат Ирыстоны Уёрё-
сейаг ёхсёнад "Зонынад"
кусы 2021 азёй нырмё,
2023 азы та регионы
ЦИПУ-йы бындурыл рай-
дыдта архайын йё хайад.
Скъолатё ёмё уёлдёр
ахуырадон уагдётты, пад-
дзахадон хицауады оргён-
ты иудадзыг рухстауён
куыст цёуы. 2023 азы рес-
публикёйы ахуырадон
уагдётты ацы ёхсёнад
сарёзта, 13 мин адёй-
маджы кём архайдтой,
ахём 326 мадзалы. Лек-
торты къорды бындур сты

Хетёгкаты Къостайы но-
мыл Цёгат Ирыстоны пад-
дзахадон университеты
профессортё ёмё ахуыр-
гёнджытё.
Республикёйы рухста-

уён архайд куыд ёвёрд у,
уымён бёрзонд аргъ
скодтой федералон ём-
вёзадыл. Хуыздёр проек-
тыл нымад ёрцыд, ЦИПУ-
йы бындурыл ёнёсцухёй
чи кусы, фёсивёдён
ахём медиа-центр сара-
зыны хъёппёрис. Лектор-
тё дзы сты республикёйы
зындгонд журналисттё,
СММ - с п е ц и а л и с т тё ,
хуызисджытё ёмё PR-
специалисттё. Уёрёсейаг
ёхсёнад "Зонынад"-ы
центрон разамынд ацы
проект парахат кёнын кё-
ны бёстёйы иннё реги-

онты дёр.
Ёхсёнад "Зонынад"-ы

бренд регионы бынётто-
нёй ёрфидар, зонынц ёй
скъолатё ёмё ёххёст-
гёнёг оргёнты фёзуёт-
ты хъомысджын иудадзыг
куысты руаджы. Цы куыст
кёны, уыдоныл дзыллон
хабархёссёг фёрёзтё
биноныгёй дзурынц, адё-
мы размё сё хёссынц.
Регионалон хайады цар-

ды вазыгджын цау у,
Цёстдарёг совет арёзт
кёй ёрцыд 2023 азы ав-
густы. Йё сёрдарёй йын
равзёрстой РЦИ-Аланийы
Сёргълёууёг Сергей
Меняйлойы, йё уёнгтёй
та — ахуырад ёмё нау-
кёйы министр Алыбегты
Эллёйы, РЦИ-Аланийы
Ёхсёнадон палатёйы

сёрдар Нинё Чиплако-
вайы, ёппёт паддзахадон
уёлдёр ахуыргёнёндёт-
ты ректорты, ёххёстгё-
нёг ёмё закъонёвёрёг
оргёнты, дзыллон хабар-
хёссёг фёрёзтё ёмё
ёхсёнады минёвёртты.
Уёрёсейаг ёхсёнад

"Зонынад"-ы истори рай-
дыдта 1947 азы советон
интеллигенцийы минё-
вёртты хъёппёрисёй,
куыд "Политикон ёмё
наукон зонындзинёдтё
парахатгёнёг ёппётцё-
дисон ёхсёнад" (1963
азёй фёстёмё — Ёп-
пётцёдисон ёхсёнад
"Зонынад", 1991 азёй
фёстёмё — ёхсёнад
"Уёрёсейы зонынад").
Ёхсёнады уёнгтё ар-
хайдтой зонад парахат кё-
ныныл, кастысты лекцитё
советон хёдзарад ёмё
промышленносты ёнты-
стыты тыххёй.

2021 азы Уёрёсейы
Федерацийы Президент
Владимир Путин Феде-
ралон Ёмбырдмё цы
Ныстуан арвыста, уым
загъта, Уёрёсейаг ёхсё-
над "Зонынад"-ы куыст
нырыккон нымёцон бын-
дурыл саразын кёй хъё-
уы. 
Уый тыххёй фехъусын

кодта РЦИ-Аланийы Сёр-
гълёууёджы ёмё Хица-
уады пресс-службё.

ГАПБАТЫ Алетё

“Вахтанговы хёдзар”

УФ-йы Культурёйы 
министрады бардзырдёй...
Зындгонд куыд у, афтёмёй фарон Дзёуджы-

хъёуы кадджын уавёры байгом "Вахтанговы
хёдзар". Уыцы сфёлдыстадон кусёндонён
лёвёрд ёрцыд культурёйы удварны федералон
нысаниуёджы объекты ном.

Пресс-конференци

РЦИ-Аланийы ёрдзон фёрёзтё ёмё экологийы
министр БЁЗЗАТЫ Вадим нё республикёйы
дзыллон хабархёссёг фёрёзты минёвёрттимё ар-
хайдта пресс-конференцийы.

Ёмбырд 

Рухстауён архайдён — 
бёрзонд аргъ

РЦИ-Аланийы Сёргълёууёг Сергей МЕНЯЙЛО
архайдта Уёрёсейаг ёхсёнад "Зонынад"-ы
IV Съезды ёмё Цёстдарён советы ёмбырды.

— Хи бёрёггёнёнтё
фёнывыл кёнын кёй фён-
ды, Цёгат Ирыстоны скъо-
латё кастфёуёвёг уыцы
адёймёгтё Иумёйаг пад-
дзахадон фёлварёнмё сё-
хи хъуамё цёттё кёной
ныййарджыты нё, фёлё
паддзахады хардзёй. Рёх-
джы биноныг цёттёкёны-
нады центртё кусын рай-
дайдзысты. Транспортон
гёнёнтё ёмё ахуырдзау-
ты нымёцмё гёсгё, алы
муниципалон районы дёр
фёлварёнмё биноныг
цёттёкёнынады центртё
байгом кёндзыстём. Ацы
центрты кусдзысты хуыздёр
ахуыргёнджытё. Дёрд-
дзёф скъолатём сывёл-
лётты ласдзысты авто-
бустёй. Скъолайы програм-
мё ёмё центрты ахуырад
кёрёдзи нё къуылымпы
кёндзысты. Профилон
предметтём здахдзыстём
фылдёр ёргом. 
Фёлварёны хёслё-

вёрдтё ёххёст кёнгёйё,

скъоладзаутё мёт кёй фё-
кёнынц, уый нымайгёйё,
стыр ёргом здахдзысты
психологон ёууёлмё. Би-
ноныг цёттёкёнынады
центрты кусдзысты скъола-
ты психологтё дёр.
Хицауы бынатахсёг сыл-

гоймаджы ныхасмё гёсгё,
Иумёйаг паддзахадон фёл-

варёны агъоммё скъолаты
ахуыргёнджытё сёхёдёг
дёр сёрмагонд цёттёкё-
нынады курс ацёуынц ёмё
фёлварёнтё радтынц. 

— Сергей Меняйло алы
районы дёр Иумёйаг пад-
дзахадон фёлварёнмё
бёстон цёттёкёнынады
центртё байгом кёныны
фёдыл бардзырд кёй рад-
та, уый нымайын раст уы-
наффё. Ахуырады бынат нё
нымайгёйё, алы сывёл-
лонён дёр хъуамё уа
Иумёйаг паддзахадон фёл-
варён нывыл уагёй радты-
ны ёмё бёстёйы хуыздёр
уёлдёр ахуыргёнёндётты
ахуыр кёныны фадат, —
загъта Алыбегты Эллё. 
Ныртёккё нё республи-

кёйы чи кусы, Иумёйаг
паддзахадон фёлварёнмё
цёттёкёнынады уыцы цал-
дёр центры ахуырад ёх-
хёст кёнынц ёхцайыл. Иу-
мёйаг паддзахадон фёлва-
рёнмё скъолатё кастфё-
уёвёг лёппуты ёмё чыз-
джыты чи цёттё кёны, хи-
цёнёй  кусёг уыцы репети-
тортё иу ахуырад баххёст
кёнынц, рёстёмбис ныма-
дёй, мин сомыл.

САУТЁТЫ Тамилё

Ахуырад 

Фёлварёнмё цёттё кёнынён
Цёгат Ирыстоны алы районы дёр саразын хъёуы

Иумёйаг паддзахадон фёлварёнмё биноныг цёттё-
кёнынады центртё, зёгъгё, нё республикёйы
Сёргълёууёг Сергей МЕНЯЙЛОЙЫ ахём бардзыр-
ды тыххёй дзургёйё, регионы ахуырад ёмё наукёйы
министр АЛЫБЕГТЫ Эллё загъта:

Ёрдз — нё хъахъхъёнёг, нё дарёг 

Социалон фондёй

Хёдбарёй кусёг адёй-
маджы уагёвёрд кёмё ис,
ахём ныййарджытён дёр
ис социалон ёххуысы
амынд мадзалы фёдыл Со-
циалон фондмё бахатыны
бар. Иумёйаг пособи ёвё-
рыны рёстёг фароны 1 де-
кабрёй фёстёмё архайы
хёдбарёй кусёг ныййар-
джыты ёфтиёгтё ныма-
йыны ног фётк.

— Амёй размё пособи
ёвёрдтой ёфтиаджы цы-
фёнды бёрцы рёстёг дёр
(ёфтиаджы бёрц хыгъды
афоны иу мёймё кёд мин
сомы уыд, уёд дёр). Ёп-
пёт хыгъдон рёстёгмё
ёфтиаджы бёрц ёппын-
къаддёр дыууё тёккё къад-
дёр мызды бёрц кёд у, уёд
дёр фыццёгём декабрёй
фёстёмё пособи сёвё-
рынц. Уыимё, уёвён ис,
ёмё ёхца ёрвылмёй не
'фтдзысты, — загъта амынд
фонды цёгатирыстойнаг
хайады разамонёг Таболты
Сергей.
Хёдбарёй кусёг адёй-

маджы хёс у хыгъдон
рёстёджы 12 мёймё
32484 сомы бакусын (куыр-
диат кёд 2023 азы 1 де-
кабры фёстё барвыстой,
уёд), кёнё та 38484 сомы
бакусын (куырдиат кёд ацы
аз барвыстой, уёд).
Ёхца ёппёт 12 мёйы

дёргъы кёд не 'фтыдысты,
уёд тёккё къаддёр лимит
нымайынц пропорцион уа-
гёй: 2 тёккё къаддёр
мызды / 12 х хёдбарёй ку-
сынёй ёхца кёд ёрбаф-
тыд, уыцы мёйты нымёц.
Ёхцайы бёрц мёйтём
гёсгё нё уарынц — бёл-
вырд кёнынц хёдбарёй ку-
сыны ёмгъуыдмё гёсгё
ёфтиаджы иумёйаг бёрц.
Хынцынады дёнцёг:
Хёдбарёй кусёг адёй-

маджы срегистраци кодтой
2023 азы августы. Посо-
бийы фёдыл куырдиат 2023
азы декабры кёд барвыстой,
уёд амынд уагёвёрд уыд
хыгъдон рёстёджы 3 мёйы
дёргъы.
Иумёйаг пособи сёвё-

рынён тёккё къаддёр ёф-
тиаджы бёрц у 8121 сомы.
Август ёмё сентябры ёхца
не 'фтыдысты, октябры та —
10  000 сомы. Пособи сё-
вёрынён ёууёл ныма-
йынц.
Уёрёсейы Социалон

фонды цёгатирыстойнаг
хайады контакт-центр:
8-800-100-00-01 (къуырисё-
рёй цыппёрёммё — 9 са-
хатёй 18 сахаты онг, май-
рёмбоны та — 9 сахатёй 16
сахаты ёмё 45 минуты онг).

УФ-йы Социалон 
фонды цёгатирыстойнаг 
хайады пресс-службё

Иумёйаг пособи
Ивгъуыд азы райдайёнёй нырмё бёстёйы Социалон

фонд кёй фиды, уыцы иумёйаг пособи ёвёрыны рёстёг
бинонты ёфтиёгтё ёмё сё исбон сбёлвырд кёнынц.

Фарстатё

Уырыссагау, зёгъём,
Мызурён  йё ном фыс-
гёйё "ы" "и"-мё цёмён
раивы? Цёмён дзы ра-
уайы "Мизур"? Мамысо-
нён йё "ы" "и"-йё цё-
мён баивём, цёмён
ёй бауадзём "Мамисон"
суёвын? Кёд ёмё ахём
тыхджын стём, уёд Кыр-
джалийскаяйы уынг Кир-
джалийскаямё цёуылнё
фёивтам? Ахём дёнцёг-
тё тынг бирё ёрхаста.
Мидёгрёбинаг ёхсёр-

дзён цёмён ссис "Ми-
даграбинский водопад"?
"Мидаграбинаг водопад"
ёй цёуылнё ис схонён?
Цёхёраджын чъири фыс-
тёй федта ахём хуызы:
"пирог с травой". Цымё
"цахараджын" растдёр
ёмё фидауцдёр нёу?
"фидджинта"-йы бёсты
раст у "фыдджынта", нё
сёрмё уыдёттё цёмён
хёссём? Уайтагъд ныха-
сён уырыссаг фёлгонц
цёмён ацаразём? 
Цавёр дзуапп хъуамё

радтём Таутиаты Никъа-
лайён. Ахём рёдыдтытё
хъуамё раст кёной ахуыр-
гёндтё, зёрдёйё ирон
чи у, уыдон, бёрнон бы-
нётты бадёг адёймёгтё.
Ирон ёвзаг ахём мёгуыр
ёмё ёвадат нёу, ис ал-
цёмён дёр рёсугъдёй
скёнён. Фёлё алцёуыл
дёр сахуыр стём, нал
нём хъары, адон цавёр
фыстытё сты, цёмён сё
афтё фыссынц… Нёхи
фёрсгё дёр нал кёнём,
кёдёмдёр размё тъё-
бёртт кёнём, кёдём,
уый нё зонгёйё. 
Таутиаты Никъалайы

хъуыдымё гёсгё, уыдёт-
тё бындуронёй ивын
хъёуы, фёндёгтыл цёу-
гёйё, уынём бёлёстё,
хёхтё, фёлё сын сё
нёмттё нё зонём, уы-
дёттё нё фёсонёрхё-
джы дёр не сты. Цёуыл-
нё ис ёппёт уыцы нёмт-
тё ныффыссён алы бё-
ласыл дёр, хохы ныхмё
цы фёндаг цёуы, ууыл йё

ном фёбёрёг кёнён.
Фыст хъуамё ёрцёуой
дыууё ёвзагыл, уый руа-
джы ма иу фёлурс ирон
адёймаг ирон ёвзагмё
дёр фёкомкоммё уы-
дзён… Ахъуыды кён, уёд
хуымётёджы ёмё
ахсджиаг нысантё. Бирё
туристтём куы бёллём,
алы бон  сё кой куы кё-
нём!
Таутийы-фырт къёрц-

хъус у телеуынынадмё,
радиомё. Хъусы ирон ра-
диойы номдзыд амонёг,
журналист Къадзаты Ста-
ниславмё. "Цёуылнё ис
Къадзайы-фыртён теле-
уынынады иу сахат рад-
тён? Уымёй цёмёй тёр-
сынц? Национ телеуыны-
нады кусджыты та иронау
дзурын ахуыр кёнын хъё-
уы. Хъуаг у сывёллётты
равдыстытёй ирон ёвза-
гыл", — ахём уыд йё хат-
дзёг. Уымён нё бон
ахём дзуапп радтын у: ар-
гё та кём хъуамё скёной
сыгъдёг иронау дзурёг
сывёллётты? Уырыссагау
цъыбар-цъыбур чи кёны,
ахём сабитё хъуаг не
стём, фёлё ёцёг ирон
сывёллёттё фаг нёй.
Уый Ирыстоны!
Ам ёнёзёгъгё нё фё-

уыдзынён. Сабийы ирон
ёвзагыл дзургёйё рёв-
дауёндонмё арвитдзынё,
ёмё дзы цыбыр рёстёг-
мё рауайдзён уырыссаг.
Уымён ёмё комкоммё
рёвдауёндон гуырын кё-
ны ахём уырыссёгты. О,
кёддёр Хъайтыхъты Азё-
мёты хъёбулы хъёбулы
йё зонгуытыл куыд лёу-
уын кодтой, ахём нывтё
дзы ныр нал фендзынё…
Уёд-иу йё саби бахызт
рёвдауёндонмё  ёмё-иу
сыгъдёг иронау сдзырдта
"уё райсом хорз", зёгъ-
гё. Уый хъомылгёнёгмё
кастис ёфхёрды хуызён
ёмё-иу ёй ёрлёууын
кодта къуымы йё зонгуы-
тыл.
Хорз ёмё ныр ахём

карз мадзёлттёй нал ар-

хайынц, фёлё иронау
дзурёг сабийы хъуырёй
ирон ёвзаг цёмён сыс-
къуынынц? Уый фарста
нёу? Фарстаты фарста!
Хъуамё хъомылгёнёг уа
дыууё ёвзаджы хицау,
фёлё сын махмё уырыс-
саг ёвзаг фаг у, ёмё
адёмёй хъазынц. Уыцы
вазыгджын фарстатё
хъуамё сёхимё райсой
ныййарджытё, нё ахуыр-
гёндтё, закъонёвёрёг
ёмё ёххёстгёнёг хи-
цаудзинады оргёнтё,
Стыр Ныхасы лёгтё.
"Цёй ёмё ирон ёвзаг
бахъахъхъёнём", — ахём
сидтытёй мадёлон ёвзаг
йё гаччы не сбаддзён.
Ёрмёст ныхёстё ницы
дёттынц.
Таутийы-фырты хъуы-

дымё гёсгё, нё горётты
уынгтё хёссынц дисса-
джы нёмттё, чи сё у
"Сосновая", чи — "Ромаш-
ковая”, чи — "Цветочная",
чи- "Параллельная", чи —
"Перпендикулярная"  ёмё
афтё дарддёр. Йё адё-
мён кад чи кёны, стыр
х ъёба тырд з и нёд тё ,
сгуыхтдзинёдтё чи са-
рёзта, ахём адём нём
тынг бирё куы ис. Горёты
уынгтё уыдоны нёмттёй
схоныны гёххёттытё къа-
мистё афтё лёмбынёг
ёвзарынц, ракёс-бакёс
сём кёнынц, ёмё хъуыд-
даг размё нё цёуы. Кём-
дёр ныффидар вёййы уы-
наффё. Уый фарста нёу?
Цёуыл ма рауад ныхас

"Рёстдзинад"-ы уазёг
Таутиаты Никъалаимё?
Дзырдта, йё фыд уырыс-
саг кёй уыд, йё мад та —
ирон сылгоймаг, Таутиа-
тёй. Цардысты Урсдоны,
схъомыл ёцёг ирон хъё-
уы, йё зёрдё фидар баст
у ирон ёвзагимё, ёгъдау-
имё. Сфёнд кодта йёхи
ироныл ныффыссын, ссис
Таутиаты Никъала. Афтё
йё бамбёрстон, ёмё йё
удёй арт цёгъды, кём-
дёр "фёдис" ныхъхъёр
кёныны онг дёр ёрцёуы,
фёнды йё Ирыстоны
ёцёг ирётты уынын, ён-
къарын, йё алы фёзилё-
нёй дёр ын спайда кё-
нын.

БУТАТЫ Эльзё

Ирыстоны 
ёцёг ирёттё

Таутиаты Никъала "Рёстдзинад"-мё цы
фарстатимё ёрбацыд, уыдоныл газет иу ёмё
дыууё хатты нё фыста. Йё ныхас райдыдта
дамгъё "Ы"-йё. Цы, дам, фёцис? 

Ёхсёнад

Афтё, Виталий Наза-
ренкойён сёрмагонд
фембёлд уыд РЦИ-Ала-
нийы Фёсивёдон парла-
менты уёнгтимё. Ёмбыр-
ды архайдтой Цёгат
Ирыстоны Парламенты на-
цион политикё ёмё фё-
сивёды хъуыддёгты фё-
дыл комитеты сёрдар
Джиоты Георги, Фёсивё-
дон парламенты разамонёг
Аслёмырзаты Азёмёт
ёмё ацы уынаффёйадон
оргёны уёнгтё.
Ныхасы архайджытё

бёстон ёрдзырдтой пад-
дзахадон фёсивёдон по-
литикёйы сёйрагдёр уаг-
ёвёрдтё царды уадзы-
ныл, ёрыгон фёлтёры
минёвёртты закъонёвё-

рынадон архайдмё ёмхиц
кёнын ёмё ёндёр фарс-
татыл. Фёсивёдон парла-
менты уёнгтё бёлвырд
фёндёттё бахастой,
ёрыгон фёлтёры тынг-
дёр цы фарстатё тыхсын
кёны, уыдон ахадгёдёр
хуызы лыг кёныны фё-
дыл. 

— Ёхсызгон мын уыд,
ёхсёнады царды ахсджи-
агдёр фарстатём  рес-
публикёйы ёрыгон парла-
ментаритё къёрцхъус
кёй сты, уый. Ныфс мё
ис, иумёйаг хъарутёй ёп-
пёт бёрёггонд хъуыд-
дёгтыл дёр кёй бакус-
дзыстём, уымёй, — фем-
бёлды фёстё фёбёрёг
кодта Виталий Назаренко.

Фёстёдёр сенаторён
фембёлд уыд республи-
кёйы цёрджыты къорди-
мё. Адём фембёлдмё
ёрбацыдысты сё тыхстаг
фарстатимё. Сё куырди-

ёттё баст уыдысты со-
циалон бадзырдтё ба-
фыссыны, республикёйы
хъёутёй иуы сывёллётты
клуб саразыны, ёнахъом-
тён лагертё ёмё дзё-
бёхгёнён кусёндёттём
балцёгтё дёттыны, уёл-
дёр ёфсёддон ахуыргё-
нёндёттём бацёуын
ёмё ёндёр ахём фарс-
татимё. 
Фембёлдмё ёрбацё-

уёг адёммё лёмбынёг
байхъусгёйё, сенатор
зёрдё бавёрдта, феде-
ралон закъонёвёрынад
цы фадёттё дётты, уыдо-
ны бындурыл ёппёт куыр-
диёттём дёр каст кёй
ёрцёудзён, уымёй. 

Цёгат Ирыстоны ёхсё-
надон аудынады штабы
бёстыхайы та Виталий
Назаренко архайдта чиныг
"Хёлардзинад ёмё
фёрнджын хъуыддёгты

азфыст"-ы презентацийы
(ацы иртасён куыст мы-
хуыры рацыд цёгатирыс-
тойнаг национ-культурон
ёхсёнад "Русь"-ы сарёз-
ты 30 азы кадён). 

— Чиныгён йё ном дёр
— "Хёлардзинад ёмё
фёрнджын хъуыддёгты
азфыст" — ирд ёвдисён
у, Цёгат Ирыстоны бирё-
национ адёмы ‘хсён иу-
дзинад  кёй ис, уымён.
Чиныджы бёлвырдгонд
ёрцыд ёхсёнад "Русь"-ы
бирёвёрсыг ёмё ахадгё
куыст, — йё раныхасы ба-
фиппайдта сенатор. 

ЁЛБОРТЫ Зёлинё,
УФ-йы сенаторы 
ёххуысгёнёг

Сенаторы регионалон къуыри

Ацы бонты Цёгат Ирыс-
тоны дарддёр ёххёстгонд
цёуы ёппётуёрёсеон
хёрзаудён акци "Адёмон
фронт. Алцыдёр — уёла-
хизён!" Уыцы проекты
фёлгёты гуманитарон ёх-
хуыс ёмбырд кёнынц,
сёрмагонд ёфсёддон
операцийы чи архайы,
уыцы хёстонтён. 

Акци саразджытё куыд
зёгъынц, афтёмёй ёп-
пёт ёмбырдгонд гумани-
тарон ёххуыс дёр ёф-
сёддон операцийы тёлм-
мё ёрвыст ёрцёудзён
ацы мёйы кёрон. 
Проектмё фылдёр

адёмы ёргом раздахыны
нысанимё, стёй Фы-
дыбёстё хъахъхъёнё-
джы боны кадён радио
"ФМ Алани" 21 февралы
сараздзён сёрмагонд
марафон "Алцыдёр —
уёлахизён!" (йё рай-
дайён — 9 сахатыл).

Ёппётуёрёсеон адё-
мон фронты цёгатирыс-
тойнаг хайад республи-
кёйы цёрджытём сиды,
цёмёй архайой ацы хёр-
заудён акцийы. Йё са-
разджыты ныхасмё гёс-
гё, марафоны рёстёг
ёмбырдгонд ёхцайы фё-
рёзтёй балхёндзысты
ёфсёддон службёгён-
джытён хъёугё уёлёда-
рёс ёмё ёндёр ёрмё-
джытё. Уыимё, гумани-
тарон ёххуыс бахёссён
ис адёмон фронты регио-
налон ёххёсткоммё дёр
(Дзёуджыхъёу, Димитро-
вы уынг, 2, тел.: 70-70-08).

БЁДТИАТЫ Оксанё

Акци

Фыдыбёстё 
хъахъхъёнёджы

бонмё...

Сыгъдёгдзинады фарстатё

Республикёйы автомо-
билон фёндёгты иуёй-иу
хёйтты санитарон сыгъ-
дёгдзинады фарста фёс-
таг рёстёг скарз. Уымён
ёмё транзитон уёзласён
транспорт рёстёгёй-рё-
стёгмё бирёгёйттёй
бамбырд вёййы фёндёг-
ты былгёрётты, цёстда-
рён-уадзён пункт "Уёл-
лаг Ларс"-мё рады лёу-
гёйё. Уыцы ёууёл та ра-
сайы уымё, ёмё автомо-
билон фёндёгты алыварс
бырётты кёритё рауайы.
Ацы фарстамё ёрё-

джы Хицауады ёрвыл-
къуырион ёмбырды про-
филон ведомствёты раза-
монджыты ёргом аздёхта
РЦИ-Аланийы Сёргълёу-
уёг Сергей Меняйло.
Уый бёрнон службёты
минёвёрттён бахёс код-

та, цёмёй иудадзыг
бёстон цёстдард уа фён-
дёгты санитарон уавёр-
мё. Уыимё, республи-
кёйы разамонёг ба-
домдта, цёмёй нывыл-
гонд ёрцёуой Дзёуджы-
хъёумё бацёуёнтё (Ёр-

хонкёйы 'рдыгёй). Уы-
мёй уёлдай, Сергей Ме-
няйло бафёдзёхста, цё-
мёй бёлвырдгонд ёрцё-
уа, уыцы бынаты санита-
рон сыгъдёгдзинадыл
бёрнон чи уа, уыцы
куыстуат.
Ёмё ныр компани

"ЭРА" ёмё Ногиры адми-
нистрацийы минёвёрттё
расидтысты сыгъдёгдзи-
нады зиу. Зиууётты фарс-
мё ёрбалёууыдысты
ёнёххёст бёрнондзина-
ды ёхсёнадтё "Дортех"
ёмё "Строймонтажсер-
вис"-ы кусджытё дёр.
Афтёмёй, боны дёргъы
зиуы архайджытё ёрём-
бырд кодтой бырётты 450
голлагёй фылдёр.

— Ёрхонкёйы 'рдыгёй
горётмё ёрбацёуёнтём
фылдёр ёргом аздах-
дзыстём, уыцы фёзуаты

санитарон уавёр ёмбёл-
гё хуызы дарыныл дард-
дёр дёр архайдзыстём,
— радзырдта компани
"ЭРА"-йы минёвар Цхуыр-
баты Георги.

ДЗЫНЫХТЫ Аленё

Зиуы фёрцы
Регионалон оператор "ЭРА"-йы специалисттё

Ногиры бынёттон хиуынаффёйады администрацийы
минёвёрттимё иумёйаг хъарутёй асыгъдёг кодтой
Ёрхонкёйы сосайы былгёрёттё.

Ацы къуыри УФ-йы Федерацийы Советы уёнгтё сё
куыст кёнынц регионты. Уёрёсейы парламенты уёллаг
палатёйы Цёгат Ирыстоны минёвар Виталий НАЗА-
РЕНКО дёр ацы бонты кусы республикёйы. Сенаторён
ныридёгён цалдёр ахсджиаг фембёлды уыд ёхсёнадон
организацитё ёмё ёндёр структурёты минёвёрттимё. 

Ёгъдёуттё

Дёрдтыл нал дзурдзы-
нён, цёвиттон, Црауы
хъёубёстё фыдёлтыккон
ёгъдёутты уавёртём ёр-
кастысты. Црайуёгты ба-
фёндыд сё хъёууон цар-
дыл иумёйагёй хорзёр-
дём сахадын, ахём уа-
вёртё саразын, цёмёй
адёмён ёнцойад хёссой,
уыимё, ирон ёгъдау фи-
дар мёсыгау чи бахъахъ-
хъёндзён, ахёмтё.
Ёрёджы Црауы хъёуы

фёзынд ногдзинад, ца-
вёрдёр аххосёгтём гёс-
гё адёмы ёддёг-мидёг
ауайын кодта. Хъёу-
бёстёй иу йё машинё
сифтонг кодта хъёрёй
дзурыны фёрёзтёй, йё-
химё хъёргёнёджы бар-
тё райста ёмё хъёу-
бёстыл айхъуысын кодта
зианы хабар. Ацы хъуыд-
даг иу ёмё дыууё хъё-
уыл нё апарахат, фёлё
црайуёгтём ацы уавёр-
мё сёвзёрд сёхи
цёстёнгас. Хъёуы адми-
нистраци расидт цёрджы-
ты ёмбырдмё. Культу-
рёйы хёдзармё уыцы бон
ёрбамбырд сты, куыд хис-
тёртё, афтё кёстёртё
дёр.
Бирё нё уыдысты, фё-

лё, сё ныхасён ёхсёна-
ды уёлдай аргъ кёмён
кёнынц, ахём адём ёр-
бацыд ёмбырдмё. Уёдё
кёстёртё дёр сты бон-
зонгё, ирондзинады ёу-
уёлтёй ёххёст. Ныхас-
ёмбырды  фыццаг райха-
линаг фарста ссис нё фы-
дёлты ёгъдаумё ёргом
раздахын, ёнцондёр
фёндёгтё ма агурын.
Черчесты Оледжы хъуы-
дымё гёсгё, зиан ёр-
мёст бинонтыл не ‘рцёуы,
фёлё ёппёт хъёубё-
стыл дёр. Иунёг дёр дзы
хъуамё йёхи ма атигъ кё-
на.

"Црауы хъёуы алы уын-
джы дёр ис кёстёртё,
сё бон у бахъуаджы сахат
хёдзарёй - хёдзармё
хъёргёнёг ёрзилын, фё-
сидын адёммё,  цёмёй
зианджынты фарсмё  ёр-
балёууой", — загъта Чер-
чесы-фырт. Ацы фарста
ахсджиагыл банымадтой
Мсойты Аслёнбёг,
Магкоты Таймураз ёмё
Хъантеты  Олег. Нё бав-
гъау кодтой сё хъуыдытё,
алцыдёр фёбёрёг код-
той. Ацы хъуыддаджы
хъуамё цавёр ногдзи-
нёдтё фёзына? 
Дарддёр рахызтысты,

зианджынтём зианы

рёстёг цы ёгёрон хёрдз-
тё ёрхауы, уыдонмё.
Фылдёр ёргом аздёхтой,
зианы рёстёг ёфсинты
ёмё ингёнкъахджыты
лёггёдтём. Уыдётты
фёстё сын зынаргъ лё-
вёрттё скёнынц зиан-
джынтё. Ацы ёмбырды
хистёртё куыд загътой,
афтёмёй, фылдёр хатт
уёззау хабар кёуыл ёр-
цёуы, уыдонён сё къух
уыцы лёвёрттё кёнын

нё фёамоны. Сфёнд код-
той, стырёй-чысылёй
бауынаффё кодтой ацы
ёгъдауён иумёйагёй йё
рохтыл ёрхёцын.
Хъёубёсты кёстёртё

Черчесты Ацёмёз,

Мёрзойты Артур ёмё
Цёгёраты Валери куыд
радзырдтой, афтёмёй
ёппёт хъуыддёгты дёр
фёсивёд балёууынц
ирон ёгъдау раттынмё,
ингён къахын хауы уыдон-
мё. Лёвёрттём не
‘нхъёлмё кёсынц. Фы-
дёлтёй цы баззад, уы-
мёй иуварс нё хизынц.
Цин уа ёви зиан, алкёмё
дёр цавёрдёр хёстё
хауы.

Ацы фембёлды фёл-
гёты Црауы хъёуы минё-
вёрттё райхёлдтой алы-
хуызон фарстатё. Се
`хсён — рёзгё фёлтё-
рён ахуырады мадзёлтты
руаджы ирон адёмы ёгъ-
дёуттё амонын. Сфёнд
кодтой ног цалцёггонд
Культурёйы хёдзары са-
разын сёрмагонд кълас,
уым рёзгё фёлтёры
ирондзинады ёууёлтыл
ахуыр кёндзысты. Уыцы
ахуырты рёстёг кёстёр-
ты зонгё кёндзысты
ёппёт ёгъдёуттимё
дёр, суанг нывондаг рай-
дианёй-кёронмё фынгыл
ёрёвёрыны онг. Ацы
хъуыддагыл тагъд рёстёг
бёстонёй бакусдзысты.
Ныхас ёрмёст ёгъ-

дёуттё нё бацахстой,
дзырдтой фосхизён бы-
нёттыл, хъёуы экологон
уавёр ёмё доны фарста-
тыл. Тагъд хъёуы фёзын-
дзён сёрмагонд къамис,
уый сбёлвырд кёндзён,
донёй  цёрджытё куыд
пайда кёнынц, уыдёттё.
Ёмбырды архайджытё се
‘рбацыдёй дёр равдыс-
той, хъёуы уавёрмё
куыдфёнды-цыфёндыйы
цёстёй нё кёсынц. Фён-
ды сё, цёмёй хъёу-
бёстё цёра нывыл,
зёрдёйы фёндиаг уа-
вёрты.

ГЁЗЗАТЫ Зёринё,
Црауы хъёуы цёрёг

Бёстон ныхас —
црайуёгтимё 

Цард цёуы ёмё йемё фарн хёссы… Ахём ныхас баз-
зад. Ёмё кёд абон рухс фидёнмё тырнгёйё нё размё
стыр хёстё лёууы, уёддёр ёнёмёнг у иу хъуыддаг —
кёд ёмё размё цёуём, уёддёр-иу  хъуамё фёстёмё
акёсём. Ирон адёмы культурё бёрёг дары мингай адё-
мыхёттыты ёхсён, уёдё йе ‘гъдау ёмё намысёй та
сыгъзёрин дамгъётёй фыст ёрцыд историйы. 

Куыд цёрыс, хъёу?

Ёртыккаг ёмгъуыдмё йё рав-
зёрстой адём, баууёндыдысты
йыл, ёмё Вадим ныфсджынёй ар-
хайы йё уарзон хъёубёстён исты
хорздзинёдтё скёныныл.
Куыд цёры абон Рассветы хъёу?

Цы сём ис бафёзминагёй, стёй,
сё тыхст цёуыл у? Ацы фарстытён
дзуапп дётгёйё, Бирёгъты Вадим
загъта: 

— Нё хъёуы цёрджыты нымёц у
507 адёймаджы, хёдзёрттё нём
ис 154, уыдонёй 25-ы бёрц сты
ёдзёрёг. Фёлё бирётё фёстё-
мё здёхынц сё фыдёлты зёхмё,
аразынц ног хёдзёрттё, ёмё уый
ёхсызгон у алкёмёндёр. Закъон-
мё гёсгё сын зёххы хай радих кё-
нём. Ног хёдзёрттё аразынмё
бавнёлдтой Хозиты Сослан,
Къадзаты Уырызмёг, Къадзаты
Алан, Бирёгъты Олег. 
Цёрынён нём ис алы фадат дёр

— ёрдзон газ, электрон тых, нуазы-
ны дон та ныр алы хёдзары дёр сты
парахатёй. Республикё ёмё райо-
ны Хицауады архайдёй нём кусы
ног донцъирён. Доны хётёлтёй
дыууё километры бёрц баивтам,
ацы куыст кёронмё ахёццё кён-
дзыстём.
Хъёуы фёндёгтём дёр зилём,

уынгты изёрыгётты рухс судзы.
Адёмы удёнцойён нём ис ног
арёзт, алцёмёй ифтонг фелсырон
пункт, бастдзинады хайад, Культу-
рёйы хёдзар, сывёллётты рёв-
дауёндон, скъола, дукани, афтек.
Иузёрдионёй кусём нё хъёуы
сыгъдёгдзинадыл. Разы стём
куыстуат "Эра"-йы архайдёй. Къуы-
ри иу хатт сё хёдтулгё ёрзилы
уынгты ёмё хёдзарон бырон ала-
сы. Уымёй уёлдай, саразём иу-
мёйаг зиутё дёр.
Архайём федералон ёмё регио-

налон программёты. Уыдоны бынду-
рыл аивгонд ёрцыдысты нё хъёу-
мё ёрбацёуёнтё. Нартыхъёуы
фёзилёнёй суанг Рассветмё ныр 8
километры ис ног асфальт фёндаг.
Уымё гёсгё нём ёхсёнадон
транспорт хуыздёр цёуын рай-
дыдта.

Фыййаджыдон-иу арёх раивылд,
тёссаг уавёры-иу уыдыстём, ныр
цёугёдоны былгёрёттё ёфсён-
бетон къёйтёй фидаргонд ёр-
цыдысты, ёмё уымёй ёнёмёт
стём.
Нё хъёуы фидауц у, нё фыдёл-

тё 60-ём азты райдиан кёй ныс-
сагътой, уыцы парк. Ёрвылаз ём
базилём, бузныг нё хъёуккёгтён,
чи — техникёйё, чи ёхцайы фё-
рёзтёй фёкёсы. Хус бёлёсты
бёсты дзы ныссагътам сырх тулдзы
талатё.
Риссаг фарста у, хъёуы цёрджы-

тён куысты бынёттё кёй нёй, уый.
Уымё гёсгё фёсивёдёй бирётё

сахармё цёуынц. Ме стыр бёллиц
у, цёмёй нём чысыл куыстуёттё
фёзына, ёмё архайём ацы
фарстайыл.
Хъёуы адёмён ёнё фосёй,

ёнё цёхёрадонёй зын цёрён у.
Зивёг чи нё кёны, уыдонмё ис ёх-
сыр, цыхт, дзидза, айк.
Раздёры совхозы зёххытыл ку-

сынц нёхи лёппутё. Фермерон
хёдзарёдты разамонджытёй сё-
рёндёр архайынц Еналдыты Ар-
тур ёмё Алан, Бураты Валерик,
Ужегаты Марат, Еналдыты Хъа-
зыбег, Хозиты Тимур ёмё иннё-
тё. Алкёмёдёр сё ис мёркусён
техникё, сё зёххыты байтауынц
нартхор, хорз нём ёрзайы картоф
дёр. Сё исбонёй фёхайджын кё-
нынц ёххуысхъуаг бинонты, — загъ-
та Вадим.
Йё ныхасмё гёсгё, хёстёгдёр

рёстёг хъёумё ёрбацёуёны, ра-
хизёрдыгёй, арёзт ёрцёудзён
ног фёндаджы уаццаг, ёфсымёрон
ингёнтём хёстёг. Ныгёд дзы
ёрцыд 600 хёстонёй фылдёр.
"Русгидро" ёмё бархионты архай-
дёй бирёты нёмттё сбёрёг сты.
Цырт саразыныл та бакуыста не
'мзёххон, скульптор Хуытъинаты
Лазыр.
Сывёллёттё цёмёй сё рёстёг

хъёлдзёгёй ёрвитой, уый тыххёй
сын скёндзыстём хъазён фёз. Ны-
ридёгён уал ын йё бынат сбёл-
вырд кодтам.
Иумёйагёй кусынц хъёуы депу-

таттё, хистёртё ёмё кёстёртё:
Бирёгъты Майрём ёмё Вале-
рик, Хуытъинаты Витя, Хуыбаты
Сергей, Хуыбаты Гульнарё ёмё
Гасанты Лейлё. Ныр 20 азёй фыл-
дёр администрацийы специалист
Кодзаты Людмилё ёнёзёр-
дёхудтёй лёггад кёны адёмён.

— Чысыл, фёлё ёнгом,
куыстуарзаг хъёу стём, лымёнёй
цёрём алкёимё дёр. Нё фёси-
вёдёй ныфсджын стём. Уыдон кёй
бафёзмой, ахём куырыхон хистёр-
тё ис Рассветы, — зёгъы Бирёгъты
Вадим.

Дзёуджыхъёуёй цёмёй Рассветмё бахёццё уай, уый тых-
хёй дё 24 километры ацёуын хъёуы. 
Ёнёмётёй автобусы сбад, ёмё дё шофыр Дашиты Алан

уайтагъд бахёццё кёндзён хъёумё, стёй фёстёмё дёр. Уёз-
данёй лёггад кёны цёрджытён. Шофырёй кусы 40 азы, уыдо-
нёй авд азы — автоколоннё 1210-ы. Автотранспортон куыстуа-
ты разамынд иудадзыг кёсы хёдтулгёты техникон уавёрмё,
цёмёй бёлццёттён сё фёндаг ёдас ёмё ёдыхст уа.
Райсомы авд сахатыл Алан вёййы йё бынаты, чи — ахуыр-

мё, чи куыстмё фётагъд кёны, ёмё хёдтулгё уайтагъд айдзаг
вёййы.
Адёмы зёрдёхудты мацёмёй бацёуын Дашийы-фырт ны-

майы йе стырдёр хёсыл. Уый тыххёй арёх фехъусы арфёйы
ныхёстё.

Ёнёниздзинад ёппёты стырдёр хёзна у. Адёй-
магёй исты куы сриссы, уёд йё фёндаг саразы
дохтыртём.

Ныр 22 азы адёмён лёггад кёны фелсыр Бураты
Земфирё. Бирё азты размё йё цард медицинёимё
сбаста ёмё йыл абон дёр ёнувыд у. Земфирёимё фем-
бёлдыстём ногарёзт, алцёмёй ифтонг фелсырон-акуше-
рон пункты. Байгом ёй кодтой 2020 азы. Парахат ёмё
райдзаст бёстыхайы ис ёппёт уавёртё дёр. 

— Стыр бузныг зёгъын, ацы хорздзинад Рассветы цёр-
джытён чи скодта, уыдонён. Ис нём хъёугё хостё фыц-
цаг медицинон ёххуыс бакёнынён, кусы афтек дёр, ту-
джы бёрёггёнёнтё дёр ам раттён ис, — зёгъы Земфи-
рё. — Нё хъёуы цёрджытё арёхдёр хъаст кёнынц зёр-
дёйы низтёй, туджы ёлхъывдад бёрзонд кёмён у, ахём-
тё дёр бирё сты. Зымёджы мёйты та ёхснырсёг сарёх
вёййы. Нартыхъёуы амбулаторийы дохтыр Тебиаты Раи-
сёимё ёндёр специалистты рафыст амындтытёй буар-
мё хос бауадзём, ёнёфёразгё рынчынтём та ацёуём
сё хёдзёрттём. Ис нём "тагъд ёххуысы" хёдтулгё, йё
шофыр — Бигъуылаты Алан. Ёрыдонёй къуыри иу хатт
ссёуы сывёллётты дохтыр Томайты Фатимё.
Адёмы удёнцойдзинадён цы хъёуы, уымё иудадзыг

кёсы районы рынчындоны сёйраг дохтыр Хаситы Илонё.
Бураты Земфирё куыд загъта, афтёмёй ивгъуыд аз

Рассветы хъёуы райгуырд дыууё сывёллоны. 

Посты хайады лёггёдтё
"Фёстаг хабёрттё бакёсут", — арёх фёзёгъы

постхёссёг БИРЁГЪТЫ Мёдинё, газеттё уаргёйё.
Рассветы посты хайады кусы ёртё азы, уыцы иу рёстёг
дзы у хицау дёр.

Куыд базыдтам, афтёмёй газеттё ёмё журналтё бай-
уарын, коммуналон фиддонтё ёмё ёндёр лёггёдтё
посты хайад ныр кёны бонцухёй. Ам балхёнён ис хёдза-
ры хъёугё дзаумёттё, мигёнёнтё, суанг тауинёгтё
дёр.
Мёдинёйы куыстёй адём разы сты, уёлдайдёр та,

ёрвылаз цалдёргай газеттё чи рафыссы, уыдон. Йё ёр-
бацыдмё фенхъёлмё кёсынц Еналдыты Ритё, Кодза-
ты Олег, Изольдё Горбунова, Гаджиты Рёхимёт, Хо-
зиты Людмилё ёмё иннётё. Газеттё кёд фёзынаргъ
сты, уёддёр сё хистёр кары адём фыссынц, фёсивёд
та се 'ргом Интернетмё аздёхтой.

Чингуыты къёбиц
Зымёджы мёйты ёвдёлондёр вёййынц хъёуы цёрёг

адём, ёмё уёд бирётё сё къухмё райсынц чиныг. 

— Хорз чиныджы ёхсызгондзинад ницавёр Интернет
ёмё ёндёр технологитё баивдзысты, — зёгъы Рас-
светы чиныгдоны кусёг Тебиаты Гёлинё. Ныр 27 азы
иудадзыг лёггад кёны адёмён. Чиныгдон ёрбынёт-
тон ис Культурёйы хёдзары дыккаг уёладзыджы. Йё
фонды ис 15 мин чиныгёй фылдёр.

— Хъёугё чиныг райсынмё нын баххуыс кёнынц ра-
йоны сёйраг чиныгдоны кусджытё, сё хицау — Хъуп-
петы Жаннё. — Нё чиныгдонмё арёхдёр цёуынц
скъоладзаутё ёмё хистёр кары адём. Нё хорз хё-
лёрттё сты Туаты Симё, Хозиты Зоя, Гусаты Ва-
лентин, Къадзаты Зоя, раппёлинаг сты скъоладзаутё
Кодзаты София ёмё Ангелинё, Къадзаты Батрадз
ёмё иннётё. Фылдёр агурынц нёхи ирон фысджыты
чингуытё.
Ёнгом ёмгуыстад нын ис хъёууон клуб, скъола ёмё

рёвдауёндонимё. Иумё саразём зёрдёмёдзёугё
равдыстытё, хъёлдзёг бёрёгбёттё. Архайын, цё-
мёй сабитё сё гыццылёй фёстёмё банкъарой чи-
ныджы пайда.

— Бирё азты нё бёстыхай цал-
цёггонд никуы уыд, фёлё нын ёй
2021 азы "Хъёууон фёзуётты рай-
рёзты" паддзахадон программёйы
фёлгёты бындурон цалцёг скодтой.
Баивтой йын йё сёр, пъолтё, дуёрт-
тё ёмё рудзгуытё, ног хёдзары
дзаума нём фёзынд. Ёмбырдтё ар-
азён зал ёмё сценё дёр сё хуыз
скалдтой. Сёйрагдёр та нём ныр-
тёккё хъарм ёмё райдзаст у, — зё-
гъы Фатимё.
Культурёйы хёдзары директор

нын радзырдта, ирон кафты

къордмё кёй цёуы 15 сывёллоны,
7 азёй 14 азы онг. Разамынд сын
дётты Илаты Чермен, фёндырёй
цёгъды Туаты Оля. Амонынц сын
алы кафты фёзилёнтё. Уёлёда-
рёсёй дёр хъуаг не ‘ййафынц.
Методист Хуыбаты Гульнарё та

чызджыты къордимё кусы, амоны
сын ёндахёй бийын. Ацы зонындзи-
нёдтё сё царды ёнёмёнг
бахъёудзысты.
Къутёрты Фатимё йёхёдёг ра-

замынд дётты драмон къордён. Йё
архайджытё сты алы кары, алы
дёсныйёдтыл хёст адём. Бацёттё
кёнынц хъёлдзёг пьесётё, адёмы
зёрдёмё цёуы сё архайд.
Культурёйы хёдзар ёмгуыст кё-

ны скъола ёмё чиныгдонимё. Иу-
мё саразынц цымыдисаг бёрёг-
бёттё, зындгонд адёмимё фем-
бёлдтытё. Фёсивёдён фадат ис
теннисёй, нардытё, шахмёттё
ёмё шашкётёй хъазынён.

— Ме стыр бёллиц у, цёмёй нё
культурёйы хёдзары уа киноныв-
тём кёсынён хъёугё ифтонггарз.
Нё курдиат балёвёрдтам районы
культурёйы управленимё. Хъёуы
нё ёхсызгон дала фёндыртё дёр.
Куыст къуылымпы кёны, хистёркъ-
ласон ахуырдзауты ёрвылбон Ёры-
доны скъоламё кёй ласынц,
уымёй, — загъта Фатимё. 
Культурёйы хёдзары дуёрттё

кёддёриддёр гом сты, аивад чи
уарзы, уыцы адёмён.

Иуёрдыгёй скъолайы дзёнгёрёг райхъуысы,
инннёрдыгёй та сабиты сихоры хуыстмё цёттё
фёкёнынц — афтё иу кёрты ёрбынёттон сты
Рассветы хъёуы скъола ёмё рёвдауёндон. 

Цалдёр азы размё, бёрнон адёмты уынаффёмё
гёсгё, скъола ссис 9-къласон, хистёр кълёсты ахуыр-
дзауты та ёрвылбон автобусёй ласынц Ёрыдоны 1-ём
астёуккаг скъоламё. Дёлхайадён разамынд дётты ди-
ректоры хёдивёг Гуыбаты-Гасанты Лейлё. 1997 азы
ёрыгон чызг каст фёцис Цёгат Ирыстоны паддзахадон
университет ёмё филологы дипломимё кусын рай-
дыдта Рассветы. Абон дёр ёрымысы, куыд ёхсызгонёй
йыл сёмбёлдысты директор, фёлтёрдджын ахуыргё-
нёг Хуырымты Еленё, стёй ёппёт коллектив дёр. 
Ныртёккё рёвдауёндонмё цёуы 11 сабийы. Бёсты-

хай кёд рагон у, уёддёр ём базилынц, у хъарм ёмё
сыгъдёг. 
Тёхуды, дзурын куы зониккой скъолайы зёронд къул-

тё, уёд зёгъиккой, цал ёмё цал чызджы ёмё лёп-
пуйы афёндараст сты йё къёсёрёй царды уёрёх
фёндагмё. Нырыккон бирёуёладзыгон ног арёзт скъо-
латы никуы уыдзён ахём рёвдаугё ахастдзинёдтё.
Йё алы къуым дёр у райдзаст, аивгонд, скъоладзау зо-
нындзинёдтё кёмёй райсдзён, ахём ёрмёгёй —
ёххёст.

Гасанты Лейлё куыд зёгъы, афтёмёй 2019 азёй
фёстёмё сты Ёрыдоны скъолайы дёлхайад, ахуыр-
дзаутёй 10 сывёллоны полилингвалон программёйы
бындурыл ахуыр кёнынц хъёуы, дёс чызджы ёмё лёп-
пуйы та районы центрмё ласынц.
Ёрвылбон рёвдауёндоны сабитё ёмё райдиан

кълёсты сывёллёттён цёттё кёнынц хъарм хёринаг.
Сё куыст раппёлинаг у хёринаггёнджытё Гуырцъыты
Светланё ёмё Гусалты Беллёйён.

Лейлё арфёйаг у ахуыргёнджытёй дёр. Бирё азтё
рёзгё фёлтёры хъомыладён радтой педагогон фёл-
лойы ветерантё Кодзаты Аллё, Хуырымты Еленё,
Кодзаты Олег, Къадзаты Светланё ёмё Тезиаты
Людмилё. 30 азёй фылдёр хъомылгёнёгёй кусы Но-
гъайты Мёдинё. Музыкёйы зёлтимё сё зонгё кёны
Куымёриттаты Езнаидё. Раппёлинаг куыст кёнынц
автобусы шофыр Еналдыты Павлик, хъахъхъёнджытё
Касаты Таймураз ёмё Тотраты Зёлинё, хёдзара-
дон фарстатыл дзуапп дётты Бедойты Ирбег, кёрты
сыгъдёгдзинадмё та кёсы Гулиты Тельман.

— Нё куысты сёйраг нысан у сывёллётты рёвдауын,
се 'нёниздзинад сын фидар кёнын, рёзгё фёлтёры
царды раст фёндагыл аразын, — зёгъы Лейлё. — Ён-
гом ёмё куыстхъом коллективы алчидёр уарзы ёмё
зоны йё куыст. Ис нём лыггёнинаг фарстатё дёр, фё-
лё нын фидёны азмё ныфс ёвёрынц, нё уарзон скъо-
ла бындурон цалцёг кёй ёрцёудзён, уымёй. Кёддё-
риддёр нын алывёрсыг ёххуыс бакёны нё хъёуы ад-
министрацийы сёргълёууёг Бирёгъты Вадим, нё
фарсмё сты хъёуккаг амалхъом адём Ногъайты Вла-
димир, Еналдыты Хъазыбег, Бирёгъты Сослан,
Еналдыты Алан. Дард Уёрёсейы цёргёйё, нё рох
кёны йё хъёубёстё Еналдыты Артур, йё ёхсызгон
лёвёрттё ёрбарвиты нё сабитён.
Скъолайы куыстмё сё цёст дарынц районы хицауад

ёмё ахуырады управлени, Ёрыдоны 1-ём скъолайы ди-
ректор Бёцойты Тамарё.

ССккъъооллаа ёёммёё
ррёёввддааууёённддоонн

Райдиан кълёсты ахуыргёнёг 
ТЕЗИАТЫ Людмилё йё ахуырдзаутимё

КЪАДЗАТЫ Светланё, КОКАЙТЫ Маринё,
ГАСАНТЫ Лейлё (директоры хёдивёг)  

ёмё ХУЫРЫМТЫ Еленё

Алкёд — йё бынаты

ДАШИТЫ Алан

ББИИРРЁЁГГЪЪТТЫЫ ВВааддиимм

КАЛОТЫ Фатимё

Нё иумёйаг хёдзар
"Фыдёй фыртмё фёлтёртё кёрёдзимё лёвёрдтой, хистёртё нын цы

хорз ёгъдёуттё ныууагътой, уыдон. Цёсты гагуыйау сё бахъахъхъёдтам
мах дёр ёмё сё цёстуарзонёй кёстёртён амонём. Уёздандзинад,
куыстуарзондзинад, хистёрён кад кёнын, циндзинад ёмё зианы ёгъдау
дёттын, фёсивёды разёнгард кёнын ахуырмё ёмё ма бирё хорз хъуыд-
дёгтыл архайы хъёубёстё", — райдыдта йё ныхас Рассветы хъёуы бынёт-
тон администрацийы сёргълёууёг БИРЁГЪТЫ Вадим.

Культурёйы артдзёст
Рассветы хъёуы Культурёйы хёдзар фыццаг хатт йё дуёрттё байгом

кодта ивгъуыд ёнусы 70-ём азты райдиан. Бирё курдиатджын фёсивёд
дзы сё арёхстдзинад ёвдыстой кафынёй, зарынёй, архайдтой драмон
къорды. Абон дёр культурёйы артдзёстмё тырнынц фёсивёд. КЪУТЁР-
ТЫ-КАЛОТЫ Фатимё дзы директорёй кусы 1981 азёй нырмё. Йё зёр-
дё никуы сивта йё равзёрст дёсныйадыл. 

Адёмы 
удёнцойдзинадён

БИРЁГЪТЫ Мёдинё

ТТЕЕББИИААТТЫЫ ГГааллииннёё

Фелсыр БУРАТЫ Земфирё бёрёг кёны
КОДЗАТЫ Валерийы ёнёниздзинад

Фарс бацёттё кодтой ЦЁГЁРАТЫ Жаннё 
ёмё Хъайырты Дианё 

Удварны хёзнатё Барадон фётк

Автор йё иртасён
куыстмё цы ‘рмёджытё
бахаста, уыдон ёмбырд
кодта 15 азёй фылдёр.
Чиныджы сёйрагдёр хай
сты, Октябры революцийы
агъоммё Терчы облёсты
сёйраг горёт Дзёуджы-
хъёуы цы бирё кувёндёт-
тё (уыдоны нымёцы — чы-
рыстон, католикон ёмё
ёндёр динты аргъуантё,
стёй пысылмон мёзджыт-
тё) куыста, уыдоны къам-
тё. Сёрмагондёй фёбё-
рёг кёнын хъёуы, уыцы
къамтё ёмё нывтё автор
алыхуызон гуырёнтёй кёй
иста, уый. Зёгъём, кёцы-
дёр рагон къамтё балхёд-
та коллекционертёй, иннё-
тё та бацагуырдта архив-
ты... Уыимё, Сергейы ны-
хасмё гёсгё, къамты иу
хай чиныджы хуызы
мыхуыргонд ёрцыд фыццаг
хатт. 
Алкёцы кувёндоны

къамтимё дёр лёвёрд
цёуынц цыбыр историон
бёрёггёнёнтё йё фё-
зынд ёмё дарддёры
хъысмёты тыххёй (куыд
зонём, афтёмёй уыцы
удварнон кувёндёттёй би-
рётё дёрёнгонд ёрцыдыс-
ты, иннётё абон дёр ма
сты горёты фидауц). 
Ёмё ёрмёст уыдёттё

нё. Автор йё чиныг фё-
хъёздыгдёр кодта Ок-
тябры революцийы агъом-
мё Хуыцау ёмё кувёг
адёмён лёггадгёнёг
ирон сауджынты къамтёй.
Уымёй уёлдай, чиныджы
фёрстё рафидыдтой уыцы
азты горёты цёрёг ёхсё-
надон архайджыты, ёф-
сёддон службёгёнджытё
ёмё хуымётёг адёмы
къамтёй дёр. 

"Йё сарёзты фыццаг
азтёй фёстёмё Дзёу-
джыхъёу ссис, алы адём-
тё ёмё культурёты тра-
дицитё кём ёрбаиу сты,
ахём бирёнацион ёмё
бирёконфессион цёрён
бынат. 1860 азы мартъийы
Дзёуджыхъёуён горёты
ном куы радтой, уёдмё
дзы уёрёх архайд кодтой
чырыстёттё, католиктё,

лютерантё, сомихёгтё
ёмё пысылмётты дины
иугёндтё. Ёппёт уыцы
ёхсёнёдты минёвёрттё
дёр аудыдтой сё национ
ёмё удварнон хёдбындур-
дзинад бахъахъхъёныныл,
алчидёр сё архайдта, сё
удварнон хъомысы ёвди-
сён чи уыд, ахём кувён-
дёттё аразыныл. Афтё,
Дзёуджыхъёуы фёзын-
дысты шииттё ёмё сун-
нитты мёзджыттё, поль-
шёйёгты костел, немыцаг
кирхё, сомихёгты кувён-
дон, дзуттёгты синагогё
ёмё бирё чырыстон ар-

гъуантё", — фыссы автор
чиныджы раздзырды.
Дарддёр иртасён

куысты цыбырёй ёвдыс-
тёуы, XIX ёнусы чырыстон
дин Центрон Кавказы куыд
апарахат ёмё аргъуанты
арёзтадмё бирёгёйттёй

кёй бавнёлдтой, уыцы ха-
бёрттё. Уыцы азты рёзын
райдыдтой ирыстойнаг чы-
рыстон приходтё дёр. 
Чырыстон аргъуаны

дзёуджыхъёуккаг ка-
федрё нысангонд ёрцыд
1875 азы. Фыццаг азты
ирыстойнаг приходтё
уыдысты гуырдзыстойнаг
экзархаты дёлбар.
Фёстёдёр, 1885 азы,
ирон приходты бындурыл
арёзт ёрцыд Дзёуджы-
хъёуккаг епархи (уыимё,
йё архайд адарддёр кодта
гуырдзыстойнаг экзархаты
сконды). Фёлё 1894 азы
Уырыссаг чырыстон аргъуа-
ны синоды уынаффёйё
Терчы облёсты приходтё
рахицён кодтой гуырдзыс-
тойнаг экзархатёй ёмё
сын сё бындурыл сарёз-
той хёдбар Дзёуджы-
хъёуккаг епархи (уыимё
йём ёрбаиу кодтой Дагес-
таны облёст дёр). Уыцы

ёмгъуыдмё епархийы сё
куыст кодтой 24 ирон ар-
гъуаны...
Иу ныхасёй, Ирыстон

ёмё Дзёуджыхъёуы исто-
рийыл ёнувыд чи у, рагон
кувёндётты равзёрды ха-
бёрттё цымыдисаг кёмён
сты, XIX ёнус ёмё XX ёну-
сы райдайёны нё адёмы
зынгё минёвёртты сурёт-
тё ногёй зёрдыл ёрлёу-
уын кёнын кёй фёнды,
уыдонён Алёгаты Сергейы
чиныг — удварнон хъомысы
ёвидигё суадон.

СЛАНТЫ Аслан

Дзёуджыхъёуы кувёндёттё —
революцийы агъоммё

Аланыстоныл саргъуыды 1100 азы кадён мыхуы-
ры цы бирё чингуытё ёмё ёндёр цёстуынгё ёр-
мёджытё рацыд, уыдоны 'хсён бёрёг дары къам-
ты альбом "Дзёуджыхъёуы кувёндёттё — рево-
люцийы агъоммё". Чиныгыл зёрдиагёй бакуыста
курдиатджын фыссёг ёмё Ирыстоны истори
ёвёллайгё иртасёг АЛЁГАТЫ Сергей.

Мёнг 
банкирты
ахёсты

бахаудтой
2023 азы дёргъы

мидхъуыддёгты оргён-
тём 335 адёймаджы
хъёстытё ёрбалё-
вёрдтой, мёнг банкир-
ты ахёсты кёй бахауд-
той ёмё ёнёхцайё
кёй баззадысты, уый
тыххёй.
Телефонёй бадзур-

гёйё, цёстфёливджы-
тё адёймаджы сёхи-
уыл ёрёууёндын кё-
нынц. Уый фёстё бав-
налынц алыхуызон
"пайдайаг" амынддзи-
нёдтё дёттынмё —
куы фёзёгъынц, де
'хца бахъахъхъёныны
нысанимё, куы стыр
улупа райсынёй зёрдё
бавёрынц... Ёмё аф-
тёмёй адёмён се 'хца
расайынц, ёмё адёй-
маг гёвзыккёй аззайы.
Чидёртё та ма банк-
тёй хёсджынёй аз-
зайынц, уымён ёмё
сын цёстфёливджытё
сё бёрёггёнёнты
фёрцы сё номыл рай-
сынц кредиттё.
Мидхъуыддёгты ор-

гёнтё ёмё Уёрёсейы
банк адёммё ногёй си-
дынц, цёмёй къёрц-
хъус уой. Уё зёрдыл
дарут: телефонёй уём
исчи куы ёрбадзура
ёмё йёхи банчы ёмё
ёндёр финансон орга-
низациты кусёг куы
рахона, уёд ныхас ас-
къуыддзаг кёнут. Те-
лефонёй ёрбадзур-
гёйё, сымахён "ёдас
хыгъд" ничи байгом
кёндзён. Ахём амынд-
дзинёдтё дёттын уын
куы райдайой, уёд уё
уыцы ёууёл хъуамё
дызёрдыгыл бафтауа. 

РЦИ-Аланийы 
Мидхъуыддёгты 

министрады 
пресс-службё

Уый тыххёй дзыллон
информацийы минёвёрт-
тён йё пресс-конферен-
цийы фехъусын кодта Ма-
риинаг театры цёгатирыс-
тойнаг филиалы сёйраг
балетмейстер Суанты Ва-
лери.
Зындгонд куыд у, афтё-

мёй курдиатджын ирон
композитор Плиты Жан-
нёйы музыкёйы бынду-
рыл ёвёрд спектаклы

премьерё Дзёуджыхъёуы
уыд фёззёджы. Сёйраг
балетмейстеры разамын-
дёй "Фатимё"-йыл цы
сфёлдыстадон къорд ба-
куыста, уый архайдён те-
атрдзаутё хорз аргъ скод-
той. Ёрёджы та спектак-
лён аргъгёнёг уыдысты
Цхинвалы цёрджытё.
"Фатимё" уыдоны зёр-
дётём дёр фёндаг
ссардта — фысымты куыр-

диатёй "мариинёгтё"
спектакл иу изёрмё
равдыстой дыууё хатты.
Ныр та "Фатимё" абалц

кёндзён Мёскуы ёмё
Бетъырбухмё. Суанты Ва-
лерийы ныхасмё гёсгё,
ахём фёндон равдыста
Мариинаг театры аивадон
разамонёг Гергиты Ва-
лери.

"Нё зындгонд ёмзёх-
хоны архайдёй балет "Фа-
тимё" фендзысты бёс-
тёйы дыууё сёйраг го-
рёты аивадуарзджытё
дёр. Фёлё мё зёрдё
дарын, ацы спектаклы
сфёлдыстадон балцыты
географи ноджы уёрёх-
дёр кёй фёуыдзён,
ууыл. Ацы музыкалон про-
ектыл куы куыстам, уёд
ёй рахатыдтён, Гергийы-
фырт Ирыстоны ёцёг
патриот кёй у, Плиты
Жаннёйы сфёлдыстадён
стыр аргъ кёй кёны, уый.
Балетыл куы куыстам, уёд
мё иудадзыгдёр афёрс-
афёрс кодта, куыд цёуы
нё архайд, уымёй. Ёмё
йё хъуыды алкёддёр уыд
бёлвырд — балет "Фати-
мё" цыбырдёр ёмгъуыд-
мё сценёмё рахёссын
хъёуы, уыимё, спектаклы
бавёрын ёппёт хъарутё
дёр", — радзырдта Суа-
ны-фырт.

КАЛМАНТЫ Аслан

Музыкалон аивад

Цёрёгойты ёмбисёндтё

"Фатимё"-йы фендзысты 
Мёскуы ёмё Бетъырбухы дёр
Мариинаг театры дзёуджыхъёуккаг филиа-

лы сценёйыл ёвёрд национ балет "Фатимё"
фендзысты Мёскуы ёмё Бетъырбухы аивад-
уарзджытё дёр.

((XXXX  ёённууссыы   ррааййддааййёённыы   ккоонндд   нныывв ))

ФЁРСЫРДЁМ: 1.  Бонджын. 7.
Фысы  хуылфыдзаумёттёй конд
къалбас. 11. Нуёзт. 12. Хъуымац. 13.
Рынчынён, ... дё уёд, зёгъ, ён-
дёр... (Къоста, "Чи дё?"). 14. Рагон
хъёдын похци. 15. Къостайы уацмыс.
17. Ивгъуыд ёнусы ёртынём азты
репресситы  архайёг. 20. Дзырдты
ёмбырд. 23. Хъёздыгдзинад. 25.
Дёргъы бёрц. 26. Денджызты туг-
дзых цёрёгой. 27.  Лёгуын. 28.
Цёугёдон  Горькийы  облёсты. 29.
Сёры  хай. 30. Хёрынён бёзгё кёр-
дёг. 32. Ёгуыдзёг, ёнёсёрён
адёймаг. 33. Уидаг. 35. Арвы кёрёт-
тё. 37. Цёугёдон Танзанийы. 40. Ко-
цойты Арсены радзырды архайёг. 41.
Къёрцхъус. 44. Ёнхъызт хойраг. 47.
Хёлар, хорз зонгё. 48. Нартхоры ёф-
сир йё хъузгёй хицёнгёнён маши-
нё. 49. Ёнёнхъёлёджы, барёй конд
чи не 'рцыд, ахём ми. 50. Хъёддаг
гагадыргъ. 51. Зайёгойы хай. 

БЫНЫРДЁМ: 1. Хуыйёджы  дзау-
ма. 2.  Рёстаг. 3. Азийаг  паддзахады
сёйраг  горёт. 4. Сидт цёрёнбоны
тыххёй. 5. Хёдзарон маргъ. 6.  Адёй-
маджы буары хай. 7. Саджы мыггаг. 8.
Цъымарайы зайёгой. 9. Уёливых. 10.
Мёнгард. 16. Фыццаг ирон журнал.
18. Ёнёхъола, ёнёпълан. 19.  Хъёд-
даг  хохаг  хъёдындз. 21. Къуызыр.
22. Хъаруджын. 23.  Америкаг адёмы-
хатты минёвар. 24. Цёрён, кусён
бынат. 31. Зёрондён йе ‘рыгон бон-
тё ёгёр ... вёййынц. 33. Боныахаст.
34.  Рёсуг. 35. Ёрхъула. 36.  Хох  Хус-
сар Австралийы. 38.  Цёугёдон  Са-
ратов ёмё Волгограды облёстты. 39.
Адёмы ёнгомгёнёг. 42. Фысы къё-
дзил. 43. Дуг. 45. Хохы сёрты ахи-
зён. 46. Фёрёты хай. 

ФЁРСЫРДЁМ: 2. Талас. 4. Ёдзыт. 8. Боцъо. 9. Уётёр. 10. Нарон. 12.
Змёст. 13. Нёмыг. 14. Ёлёт. 16. Хёдз. 18. Нёуу. 20. Ихён. 25. Обау. 28.
Ёрду. 29. Ивазн. 31. Сывылдз. 32. Тёгёр. 34. Дагъ. 35. Ганё. 36. Багалёг.
38. Нымд. 40. Идон. 44. Цъына. 45. Ёфсымёр. 47. Унёут. 48. Минё. 49.
Ганг. 52. Илци. 54. Адаг. 56. Рагъ. 58. Стёг. 61. Уавёр. 63. Астёу. 64.
Фындз. 65. Уынёр. 66. Уазёг... . 67. Куатё. 68. Агкёл.

БЫНЫРДЁМ: 1. Ромыл. 2. Тона. 3. Амонд... . 5. Дымгё. 6. Тути. 7.
Зёрдё. 11. Нёзы. 12. Зынг. 14. Ёхсид. 15. Ёрвад. 17. Ёдас. 19. Уырз. 21.
Хонгё. 22. Натри. 23. Цонг. 24. Тута. 26. Уынаффё. 27. Мысатыр. 28. Ёд-
зёрёг. 30. Задын. 33. Ёндон. 37. Оцани. 38. Нымёц. 39. Мамё. 41. Дугъ.
42. Нёрст. 43. Стонг. 45. Ёнад. 46. Равг. 50. Агау. 51. Ёрёф. 53. Лалым.
55. Ауёзт. 57. Арынг. 59. Ёрдёг. 60. Карк. 62. Дзул.

ДДззыыррддббыыдд

Дзуаппытё 10 февралы мыхуыргонд дзырдбыдён

Хистёр  куы дзура,  уёд
ём  лёмбынёг  хъус,
дзырд куы фёуа, уёд ын
дё зёгъинаг зёгъ.


Хёдзары   ёмё  кём-

фёнды  дёр,  хёргёйё,
цъём-цъём ёмё
сыллыппытё кёнын ху-
динаг у. 


Хёдзары  ёмё  кём-

фёнды дёр иу къах иннё-
уыл ёвёрдёй  бадын
ёнёфенддзинад у. Дох-
тыртё куыд зёгъынц,  аф-
тёмёй  зёрдё дёр хъыг-
дары. 


Бирёдзураг  кёстёры

хистёртё  фёхонынц
къёбёда,  мадзурайы
та — гоби. 


Сыхы  хистёртёй  исчи

исты куы  ёрбацёйхёссы,
уёд кёстёр  йё  размё
азгъоры, йё хёссинаг ын
райсы ёмё йын ёй  йё
хёдзарыл  сёмбёлын кё-
ны. 


Къорд  адёймаджы

уынджы лёууынц, уёд
се 'хсёнты нё, фёлё
сё  иувёрсты ацу. 


Хистёр  дём, ёгас  цу,

зёгъгё, йё арм куы нё
бадара,  уёд  ын  кёстёр
хъуамё йё къух ма иса. 


Уазёгуаты куы уай,

уёд къуымтё ёмё къул-
тём ракёс-бакёс кёнын
аив нёу. 


Ахуыргёнёг  зондтауёг

у,  скъоладзау  та — зонд
ёмбырдгёнёг. 


Дон  кёстёрёй  нуаз-

гё у.

Бурдым ёмё
Булёмёргъ

Зёдтё ёмё дауджытё
изёрмилты ёрём-

бырд сты Уасы къуыппыл
ёмё зарыдысты.
Бурдым ёмё Булё-

мёргъ дёр сём ахуырмё
бацыдысты. Бурдым зар-
джытём хёмпёлёй хъуыс-
та ёмё уайтагъд афынёй.
Булёмёргъ сём хёстёг
ссыд ёмё ёхсёв-бонмё
йё цёст не 'рцъынд кодта.
Ёхсёв-бонмё фёзары-

дысты зёдтё ёмё дауджы-
тё. Булёмёргъ сын сахуыр
кодта сё хорз зарджытё.
Боныцъёхёй сугдзау

хъёдмё фёцёйцыд ёмё
хёрёгыл фёхъёр кодта:
"гокыс", зёгъгё. Бурдым
хъёрмё фехъал ёмё ма
ёрмёст сугдзауы "гокыс"
йё зёрдыл бадардта.
Ныр Бурдым "гокыс-

гокыс” кёны, Булёмёргъ та
— зёдтё ёмё дауджыты
зарджытё зары.

Тёрхъустё

Тёрхъустё ёрвы-
лёхсёв ёрнёг

пыхсы ёрёмбырд вёй-
йынц, кёрёдзийён
фёдзурынц сё хъёстаг
хабёрттё: бирёгъ сё
ёддёмё ракёсын, хё-
ринаг амал кёнын кёй
нё уадзы, иугай сё
куыд куынёг кёны.
Тёрхоны рабадынц, ма-
рыны тёрхон ын рахёс-
сынц. Фёлё та куы
сбон вёййы, уёд
тёрсгё-ризгёйё фёй-
нёрдём апырх вёй-
йынц.

Быдырон мыст

Иуахёмы быдырон
мыст ёмё хъёууон

мыст систы лымёнтё.
Быдырон мыст хъёууон
мысты фёхуыдта йёхи-
мё:

— Рауай-ма, ёз дын зы-

мёгмё ме 'вёрёнтё фе-
нын кёнон.
Хъёууон мыст ём ацыд

уазёгуаты, федта йын йе
'вёрёнтё: ёхсёры, тёр-
сы, хоры кёритё ёмё
йын афтё:

— Ныр та ды рауай мах-
мё ёмё мын фен ме 'вё-
рёнтё.
Ёрбацыд быдырон

мыст хъёумё. Федта
хъёууон мыст, йё рёбын-
ты мёнёуёй, нартхорёй,
хъёдурёй цыдёриддёр
ёрцёттё кодта, уыдон.
Стёй хъёууон мыст дзуры
быдырон мыстмё:

— Ёххёст ма нё къё-
бицмё бауай ёмё нын не
'фсины къух райс.
Быдырон мыст къёбицы

фёмидёг. Уым ёй уай-
тагъд гёды рацахста,
ёмё ма йё цъист рай-
хъуыст.
Афтёмёй дыууё ёвё-

рёнтё дёр хъёууон
мыстён баззадысты.

ЦГЪОЙТЫ Хазби

Продаем 
конский перегной в мешках. 

Производим профессиональную 
обрезку плодовых деревьев. 

Тел.: 8-928-856-90-89; 8-928-856-90-83
(Руслан).

